
ᓄᓇᕗᒻᒥ ᐆᒪᔪᑦ ᖁᐱᕐᕈᖃᙱᒃᑲᓗᐊᕐᒪᖔᑕ ᓴᐳᔾᔨᓯᒪᓂᕐᒧᑦ ᑐᓴᐅᒪᑎᑦᓯᔾᔪᑏᑦ ᐊᖑᓇᓱᑦᑐᓂᒃ: 
ᖃᓄᖅ ᑐᓂᓯᔪᓐᓇᕐᒪᖔᑦᓯ ᐊᐃᕕᒥᓂᕐᓂᒃ ᖃᐅᔨᓴᕋᑦᓴᓂᒃ ᖁᐱᕐᕈᖃᙱᒃᑲᓗᐊᕐᒪᖔᖅ 

ᑭᓱᑯᑦᓯᓂᖓ ᐊᐃᕕᐅᑉ ᑐᓂᔭᐅᒋᐊᖃᖅᑲ ᖁᐱᕐᕈᖃᙱᒃᑲᓗᐊᕐᒪᖔᖅ ᖃᐅᔨᓴᖅᑕᐅᓂᐊᖅᑐᖅ? 

ᐱᐅᓂᖅᐹᖅ ᖃᐅᔨᓴᕆᐊᖓ ᐊᐃᕕᐅᑉ ᐅᖃᖓ ᖁᐱᕐᕈᖃᕐᒪᖔᖅ. ᖁᐱᕐᕈᖃᕐᓂᖅᐸᑦ ᐅᖃᖓ 
ᖃᐅᔨᔭᐅᕕᐅᒍᓐᓇᓂᖅᐹᖅ ᐋᓐᓂᐊᓂᖅᐸᑦ ᐊᐃᕕᖅ.  

ᐊᐃᕝᕙᓚᐅᕐᓗᑎᑦ, ᐅᖃᐃᕐᓗᒍ ᐅᖃᓕᒫᖓᓂᒃ ᐃᒡᒋᐊᖓᓂᒃ ᐲᕈᓐᓇᕐᕕᓕᒫᖓᒍᑦ, ᐊᒻᒪᓗ 
ᐅᖃᓕᒫᖓ ᐴᕐᓗᒍ ᕿᓪᓚᔪᑭᐊᒧᑦ ziplock ᑕᕝᕙᓃᖃᑕᐅᔪᖅ ᖃᐅᔨᓴᕈᑎᒃᓴᓄᑦ ᐴᑦᓴᓂ. 
ᐃᒋᒑᓐᓂᒃ ᐊᒡᒑᕐᓗᑎᑦ ᐅᖃᐃᕐᓗᒍ. 

 

ᐊᔾᔨ 1: ᐅᖃᐃᕐᓗᒍ ᑕᐃᒪᓐᓇ ᐊᐃᕕᖅ 

ᑭᓱᓂᒃ ᑐᓴᖅᑎᑦᓯᒍᑎᓂᒃ ᐃᓚᓕᐅᔾᔨᓯᒪᒋᐊᖃᖅᑲ ᐅᖃᖓᓄᑦ? 

ᐅᖃᕐᓄᑦ ᐊᑐᓂᑦ ᑐᓂᔭᕐᓃᖃᑕᐅᒋᐊᓖᑦ ᐱᐊᓂᒃᓯᒪᔪᑦ ᖃᐅᔨᓴᕋᑦᓴᒧᑦ ᑐᓴᖅᑎᑦᓯᒍᑏᑦ. 
ᑐᓴᖅᑎᑦᓯᒍᑏᑦ ᐴᕆᐊᓖᑦ ᕿᓪᓚᔪᑭᐊᕋᓛᒧᑦ ziplock ᐴᕐᓂᐊᖅᑕᐃᑦ ᐊᖏᓂᖅᓴᔪᑦ ᕿᓪᓚᔪᑭᐊᒧᑦ 
ziplock ᐅᖃᖅᑕᓕᒻᒧᑦ. “ᑎᑎᕋᕆᐊᓕᑎᑦ ᑐᓴᖅᑎᑦᓯᒍᑎᓐᓄᑦ ᐊᑐᓂᑦ ᖃᐅᔨᓴᖅᑕᐅᓂᐊᖅᑐᓄᑦ 
ᐊᑭᓕᖅᑕᐅᔪᓐᓇᖁᓪᓗᑎᑦ ᑐᓂᓯᓂᕐᓄᑦ ᖃᐅᔨᓴᕋᑦᓴᒥᒃ.  

ᐊᐃᕕᒥᓂᕐᒧᑦ ᖃᐅᔨᓴᕋᑦᓴᒧᑦ ᓇᓗᓇᐃᒃᑯᑕᖅᑕᖃᖅᐸᑦ ᓂᕕᖓᑖᒥᒃ ᖃᐅᔨᓴᕋᑦᓴᒃᑯᕕᒻᒦᑦᑐᒥᒃ 
ᐳᖃᓯᐅᑎᓂᐊᕆᕙᐃᑦ ᐅᖃᕐᒧᑦ. ᓂᕕᖓᑖᖅ ᐃᓗᐊᓅᖅᑕᐅᒍᓐᓇᖅᑐᖅ ᖃᐅᔨᓴᕋᑦᓴᒃᑯᕕᒻᒧᑦ 
ᑐᓴᖅᑎᑦᓯᒍᑎᓐᓂᒃ ᑎᑎᕋᖅᓯᒪᕕᒋᔪᖅ. 

ᐅᖃᐃᕐᓗᒍ ᐃᒡᒋᐊᖓᓂᒃ 
ᐲᕐᓗᒍ  

ᐊᔾᔨ 2: ᐊᐃᕕᕐᒧᑦ ᐅᖃᖅ ᖃᐅᔨᓴᕋᑦᓴᖅ ᑐᓴᖅᑎᑦᓯᒍᑎᓂᒃ ᑎᑎᕋᖅᓯᒪᕕᒋᔪᖅ ᐃᓗᐊᓃᖃᑕᐅᓪᓗᓂ 

ᐊᑕᐅᓯᐅᖏᑦᑐᒦᒃ ᐅᖃᕐᒥᒃ ᑐᓂᓯᕕᑦᓴᐅᕙ ᖃᐅᔨᓴᕋᑦᓴᒥᒃ ᑐᓂᓯᓗᓂ? 

ᐄ. ᑭᒡᓕᓕᐅᖅᑕᐅᓯᒪᙱᑦᑐᖅ ᖃᑦᓯᓂᒃ ᑐᓂᓯᒋᐊᖃᕐᒪᖔᖅᐱᑦ ᐊᐃᕖᑦ ᐅᖃᖏᓐᓂᒃ ᑐᓂᔭᕐᓂᒃ ᖃᐅᔨᓴᕋᑦᓴᒥᒃ. ᐊᒡᒑᒃ 
ᐊᓯᔾᔨᖃᑦᑕᕐᓗᒋᒃ ᐊᑐᖅᑖᒃᑭᒃ ᐊᓯᐊᓂᒃ ᐊᐃᕕᕐᒥᒃ ᐅᖃᐃᖅᓯᓚᖓᓕᕋᐃᒍᕕᑦ ᐊᒻᒪᓗ ᐊᑐᓂᑦ ᐅᖃᐃᑦ ᐃᖕᒥᒃᑯᑦ 
ᐴᖃᑦᑕᕐᓗᒋᑦ ᑕᕝᕗᖓᑦᓴᐃᓇᐅᖏᑦᑐᖅ ᑐᓴᖅᑎᑦᓯᒍᑎᑎᓪᓗ ᑕᕝᕗᖓᖓᔪᑦ ᐴᖃᓯᐅᑎᖃᑦᑕᕐᓗᒋᑦ ᑲᒪᒋᔭᕐᓄᑦ.   

*ᐊᑕᐅᓯᐅᖏᑦᑐᒥᒃ ᐅᖃᕐᒥᒃ ᑕᕝᕗᖓᑦᓴᐃᓐᓇᖅ ᕿᓪᓚᔪᑭᐊᒧᑦ ziplock ᐴᖅᓯᑦᑕᐃᓕᒋᑦ. ᑐᓂᓯᓂᐊᕈᕕᑦ ᐊᒥᓱᓂᒃ 
ᐅᖃᕐᓂᒃ ᐊᐅᓪᓚᖅᑎᒐᑦᓴᕐᓄᑦ ᐴᖅᑲᕐᓗᒋᑦ ᖃᐅᔨᒪᒋᐊᑦᓯᐊᕆᑦ ᐊᑐᓂᑦ ᐅᖃᑦ ᐃᖕᒥᒃᑯᑦ ᐴᖅᓯᒪᒋᐊᖃᕐᒪᑕ 
ᕿᓪᓚᔪᑭᐊᓄᑦ ziplock ᐳᖃᓯᐅᑎᓗᒋᑦ ᑐᓴᖅᑎᑦᓯᒍᑎᑎᑦ ᑎᑎᕋᖅᓯᒪᔪᑦ ᐴᖅᓯᕕᒋᒋᐊᓕᓐᓄᑦ. 

ᖃᓄᐃᓕᐅᕆᐊᖃᖅᑯᖓᓕ ᑐᓂᔪᓐᓇᖅᓯᒍᒃᑯᑦ ᐅᖃᖅ ᖃᐅᔨᓴᕋᑦᓴᖅ? 

ᐅᖃᐃᓚᐅᕐᓗᒍ ᐊᐃᕕᖅ ᐊᒻᒪᓗ ᐴᖅᑲᖅᓯᒪᓕᕐᓗᒋᑦ ᕿᓪᓚᔪᑭᐊᒧᑦ ziplock ᐴᖃᓯᐅᑎᓗᒋᑦ ᑐᓴᖅᑎᑦᓯᒍᑎᑎᑦ 
ᑎᑎᕋᖅᓯᒪᔪᑦ, ᖃᐅᔨᒃᑲᓕᕐᓗᒋᑦ ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ ᐅᖄᓚᓗᑎᑦ 867-979-7290. ᑐᖅᑯᖅᓯᒪᓂᐊᖅᑲᑦ 
ᐅᖃᖅ ᖁᐊᖃᐅᒻᒥ ᐊᐅᓪᓚᑎᙱᓂᕐᓂ ᖃᐅᔨᕐᕕᖕᒧᑦ. ᖃᐅᔨᓴᖅᑕᐅᑎᓐᓂᐊᖅᑕᑦ ᐊᐅᓪᓚᑎᑦᓯᒍᑎᒧᑦ ᐴᑦᓯᐊᕐᓗᒍ 
ᐅᕗᖓ ᐊᐅᓪᓚᖅᑎᓕᕐᓗᒍ: 

ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ 

ᐅᕗᖓ: 

ᔨᒥᐅᓪ ᓲᓕ ᐅᕝᕙᓘᓐᓃᑦ ᕆᕙ ᐊᐅᑐᑦ 

ᑎᑎᖅᑲᖃᐅᑖ 1720, ᐃᖃᓗᐃᑦ, ᓄᓇᕗᑦ  

867-979-7290 / 867-975-4954 

ᖃᓄᑎᒋ ᐊᑯᓂᐅᑎᒋᔪᒥᒃ ᖃᐅᔨᓴᖅᑕᐅᑎᑕᕋ ᖃᐅᔨᓴᖅᑕᐅᓂᐊᖅᑲ? 

ᐅᖃᖅ ᐱᔭᐅᑐᐊᖅᐸᑦ ᖃᐅᔨᓴᕐᕕᖕᒧᑦ ᐅᖃᓗᓐᓂ, ᖃᐅᔨᓴᖅᑕᐅᒋᐊᑦᓴᐅᑎᒋᓂᐊᖅᑐᖅ. ᐱᕕᓕᒫᒃᑯᑦ 
ᖃᐅᔨᓴᕈᑎᒥᓃᑦ ᐊᑐᐃᓐᓇᕈᖅᑕᐅᑦᓴᐅᑎᒋᓱᐊᓲᒃ 24-ᓂᒃ ᐃᑲᕐᕋᓂᒃ. ᖃᐅᔨᓴᕈᑏᑦ ᖃᐅᔨᒃᑲᐃᒍᑕᐅᓂᐊᖅᑐᑦ 
ᐋᓐᓂᐊᖅᑐᓕᕆᔨᒃᑯᓐᓂᒃ. ᖃᐅᔨᒪᒋᐊᑦᓯᐊᕆᑦ ᐅᖄᓚᐅᑎᕕᑦ ᓈᓴᐅᑖ ᑎᑎᕋᖅᑕᐅᓯᒪᑦᓯᐊᕋᓗᐊᕐᒪᖔᖅ 
ᖃᐅᔨᓴᕋᑦᓴᒧᑦ ᑐᓴᖅᑎᑦᓯᒍᑎᓂ. 

ᖁᐱᕐᕈᖃᕐᒪᖔᖅ ᖃᐅᔨᓴᖅᑎ ᖃᐅᔨᓴᖅᑐᖅ ᖃᐅᔨᓴᕋᑦᓴᒥᒃ 
 
ᖃᓄᕐᓕ ᖃᐅᔨᓴᕈᑎᒥᓃᑦ ᐱᔪᓐᓇᓂᐊᖅᑲᒃᑲ ᖃᐅᔨᓴᕋᑦᓴᒧᑦ ᑐᓂᓯᒪᔭᕐᓄᑦ? 

ᖃᐅᔨᓴᖅᑕᐅᒌᑐᐊᖅᐸᑦ, ᑲᒪᔨᒻᒪᕆᒻᒧᑦ ᐋᓐᓂᐊᖅᑐᓕᕆᔨᒃᑯᓐᓂᒃ ᖃᐅᔨᒃᑲᖅᑕᐅᓂᐊᖅᑐᑎᑦ 
ᖃᐅᔨᓴᕈᑎᒥᓂᕐᓂᒃ. ᖃᐅᔨᓴᕐᕕᒃ ᖃᐅᔨᒃᑲᐃᔪᑦᓴᒫᖑᙱᑦᑐᖅ ᖃᐅᔨᓴᕈᑎᒥᓂᕐᓂᒃ ᑐᕋᐃᓐᓇᕐᓗᓂ 
ᐃᓕᓐᓄᑦ. 

ᓇᐅᒃᑯᑦ ᐊᑭᓕᖅᑕᐅᒍᑎᒋᓂᐊᖅᑲᕋ ᑐᓂᓯᓂᓐᓄᑦ ᖃᐅᔨᓴᕋᑦᓴᒥᒃ? 

ᓄᓇᕗᑦ ᑐᙵᕕᒃ ᑎᒥᖓ ᑲᒪᔨᐅᔪᖅ ᐊᑭᓖᖃᑦᑕᓂᕐᒥᒃ ᐊᖑᓇᓱᑦᑎᓂᒃ ᐅᖃᕐᒥᒃ ᖃᐅᔨᓴᕋᑦᓴᒥᒃ 
ᑐᓂᓯᔪᓂᒃ. ᑮᓇᐅᔭᒃᑯᕕᒃᑯᑦ ᐊᑭᓕᖅᑕᐅᒍᒪᓂᐊᕈᕕᑦ, ᑐᓂᓯᓯᒪᒋᐊᖃᖅᑐᑎᑦ ᓯᒃᑭᙳᐊᒥᒃ 
ᑮᓇᐅᔭᒃᑯᕕᒻᒦᙶᖅᑐᒥᒃ ᐊᒻᒪᓗ ᐳᖃᓯᐅᑎᓗᒍ ᐊᐅᓪᓚᑎᓐᓂᐊᑕᕐᓄᑦ. ᑕᒪᐅᓈᓚᖓᙱᒃᑯᕕᑦ, 
ᓯᒃᑭᒥᒃ/ᑮᓇᐅᔭᑦᓴᒥᒃ ᐊᐅᓪᓚᑎᑦᓯᕕᐅᓂᐊᖅᑐᑎᑦ ᑎᑎᖅᑲᓂᐊᕐᕕᒃᑯᑦ. ᖃᐅᔨᒪᒋᐊᑦᓯᐊᕆᑦ 
ᑎᑎᕋᖅᓯᒪᖃᓯᐅᑎᒋᐊᖃᕋᕕᒋᑦ ᑐᕌᕈᑏᑦ ᐅᖄᓚᐅᑏᓪᓗ ᑐᓴᖅᑎᑦᓯᒍᑎᖕᓂ ᑎᑎᕋᕐᕕᑦᓴᒥ. 

 


